
VIII.












KABEDJIKAN JANG BERSIFAT SABAGI AER







	Kabedjikan jang paling besar sifatnja seperti aer jang sanget berfaedah boeat hidoepnja segala benda dan ia tida perna bergoelet.

	Aer selaloe mentjari tempat jang paling rendah sendiri, maka ia ada mirip seperti Tao.

	Aer selaloe bisa tjotjokin diri pada iapoenja tempat, hingga ka'ada'annja seperti kabedjikan dari manoesia jang pengartiannja dalem, seperti kabedjikannja omongan jang djoedjoer, pamerentahan jang beres, pegawe jang pande dan pakerdja'an jang dilakoeken dalem temponja jang betoel.

	Sebab ia tida perna bergoelet maka tida ada jang moesoehin.



⁂




Dalem soeal kabatinan memang aer sring didjadiken peroepama'an boeat loekisken ilmoe jang tinggi, lantaran boekan sadja amat besar kafaedahannja tapi djoega dari sifatnja jang tida soeka membantah, hanja pilih sadja tempat jang paling rendah, satoe sifat soeka mengalah jang kabanjakan manoesia tida mempoenjai. Itoe matjem sifat, mentjari kadoedoekan rendah dan soeka mengalah, ada tjotjok seperti apa jang Lao Tze sering bitjaraken dari wateknja Tao, kerna maskipoen itoe aer toeroen, sabagi oedjan, dari atas oedara jang lebih tinggi dari segala goenoeng jang paling tinggi, tapi sasoe-

